
Statens  
barnehus
Buot olbmuin lea vuoigatvuohta leahkit oadjebas ja  
vuoigatvuohta oažžut veahki jus sis lea váttis dilli.

Jus váruhuvvo ahte muhtun mánná dehe muhtun  
earenoamáš rašes rávisolmmoš, lea vásihan dehe  
oaidnán seksuála veagalváldima, illasteami dehe eará 
ráŋggáštahtti daguid, lea dehálaš dieđihit dan politiijaide 
ja ahte ášši váidojuvvo. Dás oaivvilduvvo earenoamáš 
rašes rávisolmmožin dakkár olbmot geain leat psyhkalaš 
doaibmanváttut dehe eará funkšuvdnaváttut geain lea 
maiddái seamma dárbu oažžut gažadeami mii lea  
heivehuvvon sidjiide.    
	
Heivehuvvon gažadeamit čađahuvvojit oadjebas  
birrasiin Statens barnehus. Doppe deaivá politiijaid geain 
leat dábálaš, siviila biktasat ja fágajoavkku mas  
lea earenoamáš hárjáneapmi hálddašit dánlágán áššiid.

Mii lea heivehuvvon gažadeapmi? 

Heivehuvvon gažadeapmi lea duođaštusaid čohkken gos mánát dehe 
eará vihtanat geaidda láhka guoská addet iežaset čilgehusa dakkár 
earenoamáš dasa heivehuvvon birrasis, dan sadjái go boahtit dig-
gelatnjii ja doppe muitalit ášši birra. Gažadeamit filbmejuvvojit. Njuolg-
gadusat heivehuvvon gažademiide ja das geat leat gažademiin mielde 
gullet Ráŋggáštusproseassalága § 239 vuollái.  

Gos riikkas gávnnat min?

Statens barnehus gávnnat oktanuppelogi norgga gávpogis. Min  
gávnnat Bergenis, Bådådjos, Hamaris, Kristiansandas, Mossas, 
Osloves/Oslos, Sandefjordas, Stavangeris, Troandimis, Romssas ja 
Ålesundas. Muhtun Statens barnehus leat ossodagat eará gávpogiin.

Manne lea mis Statens barnehus?

•	 Heivehuvvon. Statens barnehus leat dehálaččat addit mánáide 
ja rašes rávisolbmuide vejolašvuođa muitalit ja čilget áššiid mat 
sáhttet leat lossadat ja váttis  
vásáhusaid birra. 

•	 Ovtta sajis. Buot guoskevaš fágaásahusat  
čohkkejuvvon ovtta sadjái vai mánát ja earenoamáš rašes rávisol-
bmot eai dárbbaš ohcalit máŋggaid  
sierranas bálvalusaid ja čilget áššisteaset máŋgga geardde.

•	 Koordinerejuvvon. Mii koordineret čuovvoleami gaskal mánáid-
suodjalusa, politiija ja dearvvašvuođabálvalusaid.

•	 Helpen. Vai mánná dehe dat earenoamáš rašes  
rávisolmmoš ii galgga dárbbahit čilget ášši rievttis, de filbmejuvvo 
gažadeapmi maid de sáhttet vejolaš  
diggeášši vuolde čájehit.

•	 Riektesihkarvuođa. Alla fokus váldit fuola buot  
áššáiguoskevaš olbmuid riektesihkarvuođa.

Geat bohtet Statens barnehus?

•	 Mánát vuollel 16 jagi dehe earenoamáš rašes rávisolbmot geat 
soitet ieža vásihan dehe oaidnán seksuála veagalváldima, il-
lasteami dehe eará ráŋggáštahtti daguid.

•	 Politiija sáhttá maiddái heivehit gažadeami mánáide gaskal 16 ja 
18 jagi áššiin mat gusket insestii, bearašinsestii dehe seksuála 
oktavuhtii lagasolbmuin.

 
•	 Lassin sáhttet maiddái, árvvoštallama vuođul, politiija čađahit 

Statens barnehus gažadeami vuolleahkásaččaiguin geaid váruhit 
čađahan duođalaš láhkarihkkumiid. 

•	 Das ovddos guvlui sáhttá politiija árvvoštallat ahte eará joavkkut 
gažaduvvojit politiijagažadeami mielde. 

Mii dáhpáhuvvá Statens barnehus?

•	 Heivehuvvon gažadeamit

•	 Politiijagažadeamit

•	 Medisiinnalaš iskamat ja bátnedearvvašvuođa iskamat

•	 Dikšu ja čuovvoleapmi

•	 Oktavuohta ja koordineren eará ásahusaiguin nu go mánáidsuod-
jalusbálvalusain

•	 Konsultašuvdna/ráđđádallan ja bagadallan almmolaš ja priváhta 
aktevrraide / vehkiide 




